
ᓇᒻᒥᓂᖅ ᓴᐳᑎᓯᒪᖃᑦᑕᕆᑦ ᐅᖄᓚᐅᑎᒃᑯᑦ ᐱᕋᔭᐃᓲᓄᑦ 

ᐅᖄᓚᐅᓯᕆᔩᑦ ᓱᓕᑦᑎᐊᖅᑐᒥᑦ ᐃᖅᑲᓇᐃᔮᒥᓂᑦ ᐱᓕᕆᓲᑦ, ᑭᓯᐊᓂ ᓇᒻᒥᓂᖅ 

ᓴᐳᑎᓯᒪᖃᑦᑕᕆᐊᖃᖅᑐᑎᑦ ᐅᖄᓚᐅᑎᒃᑯᑦ ᐱᕋᔭᐃᓲᓄᑦ.  
 

ᐅᖄᓚᐅᑎᒃᑯᑦ ᐱᕋᔭᐃᓲᑦ, ᐅᖄᓚᐅᑎᒃᑯᑦ ᐱᕋᔭᐃᓲᓄᑦ ᐊᑐᖅᑕᐅᓲᑦ, ᐱᕋᔭᐅᑎᖃᓲᑦ ᐅᖄᓚᐅᒻᒥᑦ 

ᐊᑐᖅᖢᑎᒃ ᐊᑭᓕᖅᑕᐅᔪᒪᓲᑦ ᓂᐅᕕᐊᑦᓴᖃᕐᓂᕋᓲᑦ ᐅᕝᕙᓗᓃᑦ ᐱᔨᑦᑎᕋᐅᑎᒥᓄᑦ ᐊᑭᓕᖅᑕᐅᔪᒪᓲᑦ 

ᐱᔪᒪᙱᑕᕋᓗᐊᕐᓄᑦ ᐅᕝᕙᓗᓃᑦ ᐱᑕᖃᖏᑦᑐᒥᑦ ᑕᐃᒪᐃᓕᐅᕈᑎᓖᑦ.  
 

ᐅᖄᓚᐅᑎᒃᑯᑦ ᐱᕋᔭᐃᓲᑦ ᐅᖄᓚᐅᒻᒥᑦ ᐃᒫᒃ ᐊᑐᓲᑦ: 

• ᐱᓯᒪᔪᓐᓇᖅᑐᑦ ᑮᓇᐅᔭᒃᑯᕕᓐᓄᑦ ᑐᓴᐅᒪᔾᔪᑎᓂᒃ, ᐊᐅᒃᑕᔫᕕᑦ ᓈᓴᐅᑎᖓᓂᑦ ᐅᕝᕙᓗᓃᑦ 

ᐃᓕᓐᓅᖓᓪᓚᕆᑦᑐᓄᑦ ᑐᓴᐅᒪᔾᔪᑎᓂᑦ. 

• ᐃᓕᓐᓂᑦ ᓵᓚᑦᓴᕐᓂᕋᐃᓗᑎᒃ ᐊᑭᓖᖁᔨᒐᔭᖅᑐᑦ. 

• ᑮᓇᐅᔭᑎᑦ ᑎᒡᓕᒐᐅᑎᑦᑕᐃᓕᒪᖃᑦᑕᕐᓗᒋᑦ. 
 

ᐃᓕᓴᕆᓗᒍ ᐱᕋᔭᒐᓱᓐᓂᖓᓂᑦ ᐅᑯᐊ ᑕᕝᕙ ᖃᐅᔨᔭᐅᔾᔪᑎᒋᔭᐅᔪᓐᓇᖅᑐᑦ ᐅᖄᓚᐅᑎᒃᑯᑦ 

ᐱᕋᔭᐃᓲᓄᑦ: 

• ᐅᒃᐱᕐᓇᖏᒻᒪᕆᒃᑐᖅ. ᐅᖃᐅᔭᐅᓗᑎᑦ ᐊᒥᓱᐊᓗᓐᓂᑦ ᓵᓚᑦᓴᕐᓂᕋᖅᑕᐅᓗᑎᑦ 

ᓵᓚᓴᕋᓱᒍᑎᒋᓚᐅᖅᓯᒪᙱᑕᕐᓄᑦ. ᐃᖅᑲᓱᓪᓗᑎᑦ/ᑐᓂᓯᔪᓐᓇᕐᓂᕋᕐᓗᑎᒃ ᐃᓅᓯᓕᒫᕐᓂᑦ 

ᑕᐃᒪᐃᑦᑕᕆᐅᕐᓗᓂ ᑮᓇᐅᔭᓕᐅᕋᓱᐊᕐᓂᕐᒧ ᐊᒥᓱᐊᓗᓐᓂᑦ ᑐᓂᓯᓂᐊᕐᓂᕋᐃᓗᑎᒃ. ᐅᖃᐅᔭᐅᓗᑎᑦ 

ᓂᐅᕕᕈᓐᓇᕐᓂᕋᖅᑕᐅᓗᑎᑦ ᓇᓚᐅᑖᕈᑎᓂᑦ ᓵᓚᑦᓴᕐᓂᐅᓴᑐᐃᓐᓇᖅᑐᓂᑦ.   

• ᐊᑭᓖᖁᔭᐅᓗᑎᑦ ᐅᕝᕙᓗᓃᑦ ᐊᑭᓖᖏᒃᑯᕕᑦ ᓇᓚᐅᑦᑖᕈᓐᓇᖏᓐᓂᕋᖅᑕᐅᓗᑎᑦ. “ᓵᓚᑦᓴᖅᑐᑎᑦ”! 

ᑭᓯᐊᓂ ᐊᖏᖅᓯᒪᔭᕆᐊᖃᖅᑐᑎᑦ ᑮᓇᐅᔭᓂᑦ ᑐᔪᐃᓂᐊᕐᓗᑎᑦ ᐅᖄᓚᔪᒧᑦ ᑐᔫᑎᒋᓂᐊᖅᑕᖓᓄᑦ 

ᖃᖓᑦᑕᐅᑎᖏᓐᓄᑦ ᐊᑭᓕᕆᐊᖃᕐᓂᕋᕐᓗᓂᐅᒃ, ᐊᑐᐃᓐᓇᕈᖅᑎᑕᐅᓂᖓᓄᓪᓗ, ᑖᒃᓰᔭᕐᓂᕐᒧᑦ, 

ᐱᓕᕆᐊᖑᓂᖓᓄᑦ ᐅᕝᕙᓗᓃᑦ ᐊᓯᖏᓐᓂᑦ ᐊᑭᓕᕆᐊᖃᕐᓂᕋᖅᑕᐅᔪᓂᑦ ᓵᓚᑦᓴᐅᓯᐊᑦ ᑭᓯᐊᓂ 

ᑕᐃᒫᒃ ᐱᔪᓐᓇᕋᕕᐅᒃ. 

• ᑐᓂᔭᕆᐊᖃᕋᔭᖅᑕᑎᑦ ᓇᒻᒥᓂᖅ ᑮᓇᐅᔭᖃᐅᑎᓐᓄᑦ ᑐᑭᓯᐅᒪᔾᔪᑎᓂᒃ. ᐅᖄᓚᔪᖅ ᐊᐱᕆᓗᓂ 

ᑮᓇᐅᔭᒃᑯᕕᑉᐱᑦ ᐊᒻᒪᓗ ᐊᐅᑦᑕᔫᖅᐱᑦ ᓈᓴᐅᑎᖏᓐᓂᑦ ᐱᔪᒪᓗᑎᒃ.  

• ᑮᓇᔭᓪᓚᕆᐅᓂᐊᖅᐸ...ᐅᕝᕙᓗᓃᑦ ᑮᓇᔭᓪᓚᕆᐅᓂᐊᖅᐸ? ᐅᖄᓚᐅᑎᒃᑯᑦ ᐱᕋᔭᐃᓲᖅ 

ᐊᐱᕆᒐᔭᖅᑐᖅ ᑮᓇᔭᓪᓚᕆᓐᓂᑦ ᑐᔪᐃᖁᔨᓗᓂ ᐅᕝᕙᓗᓃᑦ ᓯᒃᑭᒥᑦ ᐅᕝᕙᓗᓃᑦ ᐊᐅᑦᑕᔫᕕᑦ 

ᒥᑦᓵᓄᑦ ᐊᐱᕆᒐᔭᖅᑐᖅ. ᑮᓇᔭᓪᓚᕇᑦ ᓇᓂᔭᐅᔪᓐᓇᖏᒻᒪᑕ ᐊᒻᒪᓗ 

ᓄᖅᑲᑐᐃᓐᓇᖅᑎᑕᐅᔪᓐᓇᕋᑎᒃ.  

• ᐊᐅᓚᑦᑎᔨ ᐅᖄᓚᔪᖅ . ᐅᖄᓚᔪᖅ ᒐᕙᒪᒃᑯᓃᖓᓂᕋᑉᓗᓂ, ᐃᓐᑲᒻ ᑖᒃᓯᓕᕆᔨᐅᓂᕋᕐᓗᓂ, 

ᑮᓇᐅᔭᒃᑯᕕᒻᒦᖓᕐᓂᕋᕐᓗᓂ, ᐃᖅᑲᑐᐃᕕᒻᒧᑦ ᓴᐳᓐᓂᐊᖅᑎᐅᓂᕋᕐᓗᓂ ᐅᕝᕙᓗᓃᑦ 

ᐊᖓᔪᖄᖑᓂᕋᕋᔭᖅᑐᖅ. 

• ᖃᐅᔨᒪᙱᑕᐃᑦ ᐅᖄᓚᔪᖅ ᐱᖃᓐᓇᕆᔭᖅᑖᕈᒪᒐᔭᖅᑐᖅ ᐃᓕᓐᓂᑦ. ᐃᓕᓐᓄᑦ ᐅᖄᓚᔪᖅ 

ᐊᑎᕐᓂᑦ ᐅᖃᕐᓗᓂ ᐊᒻᒪᓗ ᐃᕝᕕᑦ ᒥᑦᓵᓄᑦ ᐊᐱᖁᑎᑦᓴᓕᐊᓘᓗᓂ. ᐅᖄᓚᐅᑎᒃᑯᑦ ᐱᕋᔭᐃᓲᑦ 

ᖁᕕᐊᓱᓲᑦ ᑭᐱᖑᓂᕐᓂᑦ/ᐃᕿᐊᖑᖅᓯᒪᓂᕐᓂᑦ ᖃᐅᔨᒍᑎᒃ ᐊᒻᒪᓗ ᐅᖃᐅᓯᑦᓴᓕᐊᓘᓘᓂ. ᑕᐃᒫᒃ 

ᖃᐅᔨᒍᑎᒃ, ᐅᒃᐱᕈᓱᓕᖅᑎᑎᓇᓱᐊᕋᔭᖅᑐᖅ ᐃᓕᓐᓄᑦ ᐱᖃᓐᓇᕆᔭᐅᓂᕋᕐᓗᓂ. 

• ᐱᕕᑦᓴᖃᑦᑎᐊᖏᓐᓂᕋᖅᑕᐅᓗᑎᑦ ᐊᒻᒪᓗ ᑭᑭᑕᐅᓂᐊᕐᓂᕋᖅᑕᐅᓗᑎᑦ. ᐊᑦᓱᕈᖅᑎᑕᐅᒍᕕᑦ 

ᓂᐅᕕᑲᐅᑎᒋᖁᔭᐅᓗᑎᑦ ᐃᕐᖐᓐᓇᖅ ᐃᓱᒪᓕᐅᑲᐅᑎᒋᔭᕆᐊᖃᕐᓗᑎᑦ, ᓱᓕᖏᑦᑑᑐᐃᓇᕆᐊᓕᒃ. 



• ᐃᓕᓐᓂᒃ ᓴᐳᑎᓯᒪᑦᑎᐊᕆᑦ, 

• ᓱᓕᓂᕋᖅᓯᒪᔪᑦ ᐅᖄᓚᐅᓯᕆᔩᑦ ᐅᖄᓚᐅᑎᒃᑯᑦ ᐃᔨᖅᓯᓯᒪᔪᓐᓇᖏᑦᑐᑦ. ᐅᖄᓚᐅᑎᒃᑯᑦ ᐱᕋᔭᐃᓲᑦ 

ᖃᓄᑐᐃᓐᓇᑦᑎᐊᖅ ᐅᖃᕈᓐᓇᖅᑐᑦ ᑮᓇᐅᔭᑦᓵᕆᓇᓱᑦᓯᒪᔭᕐᓂᑦ ᐱᓇᓱᐊᕐᓗᑎᒃ. 

• ᐅᔾᔨᖅᓴᑦᑎᐊᕐᓗᑎᑦ. ᐱᔪᓐᓇᐅᑎᖃᖅᐳᑎᑦ ᐅᖄᓚᔪᖅ ᖃᐅᔨᓇᖄᕐᓗᒍ ᐊᐱᕆᓗᑎᑦ 

ᑎᑎᕋᖅᓯᒪᔪᓂᑦ ᐱᔪᒪᓂᕋᕐᓗᑎᑦ, ᐅᖄᓚᐅᑎᖓᓗ ᐱᔪᒪᓗᒍ, ᑐᓴᕆᐊᕐᕕᐅᔪᓐᓇᖅᑐᒥᑦ ᐱᔪᒪᓗᑎᑦ 

ᐊᒻᒪᓗ ᐃᓱᒪᑦᓴᖅᓯᐅᕈᑎᒋᓗᒍ ᓂᐅᕕᐊᖑᖁᔭᐅᔪᖅ. 

• ᐊᐅᓚᓂᖃᑦᑎᐊᖅᑐᒥᑦ ᓇᒻᒥᓂᖁᑎᓖᑦ ᖁᕕᐊᑲᔭᖅᑐᑦ ᐃᑲᔪᕈᒪᓗᑎᒃ ᑐᓴᕈᒪᔭᕐᓂᑦ. 

• ᐅᔾᔨᖅᓱᑎᐊᖏᓐᓇᖃᑦᑕᕐᓗᑎᑦ ᐃᓕᓐᓅᖓᓪᓚᕆᑦᑐᓂᑦ ᑲᙳᓇᖅᑐᓂᑦ ᑐᓴᐅᒪᔭᐅᔭᕆᐊᖃᖏᑐᓂᑦ, 

ᐱᓗᐊᖅᑐᒥᑦ ᑮᓇᐅᔭᒃᑯᕕᓅᖓᔪᓂᑦ ᐊᒻᒪᓗ ᐊᐅᑦᑕᔫᕐᓄᑦ ᓇᓗᓇᐃᔭᐃᓯᒪᑦᑎᐊᖅᑐᓂᑦ, ᑭᓯᐊᓂ 

ᖃᐅᔨᒪᒍᕕᑦ ᓱᓕᔪᒥᑦ ᓇᓗᓇᐃᔭᐃᓯᒪᑦᑎᐊᖅᐸᑕ ᐱᓕᕆᕝᕕᐅᔪᑦ. 
 
 

ᐅᒃᐱᕈᓱᖏᒃᑯᕕᑦ ᐅᖄᓚᔪᒥᒃ, ᐃᒻᒥᓂᒃ ᓴᐳᑎᓯᒪᔪᓐᓇᖅᑐᑎᑦ ᐅᖄᓚᐅᑦ ᐃᓕᑐᐃᓐᓇᕐᓗᒍ. 

ᐃᓕᕋᑦᑖᕐᓂᐅᖏᑦᑐᖅ, ᐃᓱᒪᑦᑎᐊᕙᒃ. ᐊᐱᕆᔪᓐᓇᖅᑐᑎᑦ ᐱᖃᓐᓇᕆᔭᕐᓄᑦ ᐅᕝᕙᓗᓃᑦ ᐃᓚᒋᔭᕐᓄᑦ. 

ᑕᑎᒋᓗᒋᑦ ᐃᓅᖃᑎᑎᑦ ᐅᒃᐱᕆᔭᑎᑦ.  


